FRÈ MWEN (Mon frère)
Gran frè 

Ale pita na wè

Gary

Ok

Profesè a

Mesye Gary, mwen sipoze w pa wè ke gen plas la !

Gary

Wi Mesye, mwen wè wi men m prefere chita isit.

Profesè

M’ ta byen renmen konnen poukisa w prefere al chita la kote ou ye a.

Gary

Mwen jis vle fè jan w te di a : evite miyò pase mande padon. 

Alòs, map evite ou konprann !                                                               

Vwa yon elèv

Ou pa dwe konpote w konsa non Gary.

Gary

Paran misye yo mouri nan SIDA mwen menm mwen pa vle pran nan vye maladi sa a ! Zafè l ale.
Vwa yon elèv

Ou pa konprann anyen Gary !

Pwofesè

Mesye Gary, mwen poko  janm wè okenn moun gen yon si vye konpòtman tankou w fè  a la !
Gary

Men mesye…

Profese

Mesye Gary, sa w fè a montre tout kamarad ou yo espesyalman mesye Jimmy ke w pa respekte nou ditou !

 E sak pi grav la, ou fè nou wè ke w pa konn anyen. Ou fè nou wè w pa konn anyen  sou VIH / SIDA, anyen ditou !Misye Jimmy deja ap soufri ; li pèdi papa l ak manman l ke se SIDA ou nenpòt maladi. Epi gade si grann li pat la pou li se nan la ri li ta ye jodi a.

Mesie Jimmy pa reprezante yon danje pou pèson ! Nou tande m ! Pou pèson ! Sak danje a, se lè yon moun fè sa w sot fè la mesye Gary! Se pou tèt sa map mande w pou prepare yon espoze sou VIH / SIDA. W ap vin devan klas la pou prezante l ! Men adrès yon sant kote w ka jwenn enfomasyon sou SIDA ; yo toujou ouvè nan lè sa a ; ou mèt ale. Ale ! An nou kontinye travay timoun.

Gran Mè

Alpha ! Dousman ! Men, tann nou non.

Travaye Sosyal

Bonjou.

Gary

Yo, men.

Gran fre

Sa wap fè la.

Gary

Wouf… Mèt la k banm prepare yon ti pwoje sou SIDA la a, 

mwen sipoze se sa w vin fè la tou.

Gran fre

Tande piti , zafè SIDA pi serye ke yon devwa lekòl. Mete sa byen nan tèt ou. Fò m ale.

Ou gen enterè pou byen aprann! Ou tande ? Byen aprann !

Gary

Sa ou dwe konnen sou depistaj VIH/ SIDA

Travaye Sosyal

M’ ka ede w

Gary

Mwen ta renmen konnen kisa kisa ki depistaj la.

Travayè Sosyal

Ebyen depistaj se yon sèl mwayen ke yon moun genyen pou l konnen si wi ou non ke li gen viris SIDA nan kòl ! E sa fèt an jeneral pa yon pwelèvman san !

Gary

Donk, yon moun fèl si pa egzanp, li pè pou li, pou li pa enfekte. Se sa ?
Travaye sosyal

Wi pa egzanp.

Gary

Pwòp frè m.

Pwofese

Ay ! Ou anreta ankò mesye Gary.

Gary

Padon mesye. M an reta ankò wi paske m tap prepare espoze sou SIDA avèk yon zanmi m.

Profese a

Mm ! Ak ki moun ?
Ebyen mesye, jwèt pou nou.

Gary

Mwen gen yon bon nouvèl pou nou. Moun ki afekte ak SIDA, yo pa danje menm. Moun ki gen SIDA, yo pa reprezante yon danje non plis.

Elev 3
Wou…. Se pou ou wap pale la wi.

Jimmy
Nou konnen pèdi yon moun nan fanmi w se yon bagay ki di anpil.

Gary

Mete sou sa, si yo voye w jete, sa ka vinn yon entolerans.

Jimmy
Fanmi ki enfekte ak viris SIDA tankou fanmi m yo bezwen zanmi ak ankourajman.

Gary

Fanmi sa yo bezwen anpil kouraj pou yo fè fas ak doulè sa yo, ak difikilte materyèl ke yo kapab genyen.

Jimmy
Anfen, genyen twa mwayen ke viris SIDA kapab transmèt : yon fanm ansent ki enfekte ka bay pitit li l.

Gary

  Pa al nan rapò sexyel san proteksyon.
Jimmy
E si gen yon kontak san dirèk de yon moun ki enfekte ak yon moun ki pa enfekte.

Gary

Pwoteje tèt ou kont SIDA pa difisil ditou pou w evite transmisyon ak san li. Sifi ke w pa pataje ak lot moun zouti ki pèse po.

Jimmy
E si de moun ki ansanm ni youn ni lòt pa enfekte, sa ki pi bon pou yo se rete fidèl.

Gary

Kòm pa egzanp…

Jimmy
…E moun ki pa ka rete san fè sèks ni rete fidèl, yo dwe itilize kapòt.

Gary

Pou pwoteje tèt ou kont SIDA, evite transmisyon ak san, pa al nan rapò seksyèl san pwoteksyon, pa pataje menm zouti ak lòt moun tankou razwa, zegwi ak jilèt a mwens ke yo ta esterilize yo avan.
